
	చ.	
అనవుడు నా నరేంద్రుఁడు ప్రియంబున నిట్లను నమ్మునీంద్రుతో

'నొనరఁ బ్రియాగయందు మృతి నొందినమానవుఁ డిష్టకామ్యమున్

గను నని యాన వచ్చి తనఘా' యిట మున్న ప్రయాగయందు

యనువునఁ గన్నవారు గల రయ్య' జగంబున నెవ్వ రేనియున్.

	వ.	
అని తదీయనిదర్శనాకర్ణనకౌతుకాయత్తచిత్తుండై యడిగిన.

ఆశ్వాసాంతము

	చ.	
మృగనరవక్త్రవిగ్రహవిమిశ్రసముజ్జ్వల[1]విస్ఫురత్రయీ

నగశిఖరాధిరూఢ! భువనత్రయపాలనతత్పరోల్లస

త్సుగుణగరిష్ఠ! దానవనీషూదన! శిష్టజనాభినందనా

నుగనుతివాక్యపూజితమనోజ్ఞపదద్వయ! వైష్ణవప్రియా!

	క.	
యోగీంద్రహృదయమందిర!

భోగీశ్వరభోగశయన! భూగగనదిశా

భోగపరిపూర్ణతేజ! ద

యాగుణమణిభూష! నిర్జితాశ్రితదోషా!

	మాలిని	
సజలజలదవర్ణా! సంతతానందపూర్ణా!

త్రిజగదభయకర్తా!  దిత్యపత్యైకహర్తా!

వృజినవనకుఠారా! వీరశృంగారసారా!

సుజనగణహృదీశా! సూర్యకోటిప్రకాశా!

గద్యము

ఇది వాణీవరప్రసాదలబ్ధవాగ్విభవ తిక్కనామాత్యసంభవ

సుకవిజనవిధేయ ఆనంతయనామధేయప్రణీతం బైన

భోజరాజీయం బను కావ్యంబునందు

బ్రధమాశ్వాసము





	↑ పావన

		 ఈ పేజీలో చివరి మార్పు 31 అక్టోబరు 2021న 09:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

